
Հապավումներ, Սահմանումներ
ՁԻՀ
- Ձեռնարկությունների Ինկուբատոր Հիմնադրամ
ՏՀՏ
- Տեղեկատվական և հաղորդակցության տեխնոլոգիաներ
ՆԶՀԴ
- Նորարության զարգացման համաֆինանսավորվող 


  դրամաշնորհներ
ԱՖԾԿԿ
- Արտաքին ֆինանսական ծրագրերի կառավարման կենտրոն
Վերստուգիչ խորհուրդ
- EIC վարկային ծրագրի վերստուգիչ խորհուրդ՝ նշանակված 

  Կառավարության կողմից
1. ՆԱԽԱԲԱՆ
1. ՀՀ Էկոնոմիկայի նախարարության աջակցությամբ իրականացվող «Էլ. հասարակության և մրցունակության համար նորարարության ծրագրի» (EIC) շրջանակում ՁԻՀ-ը հայտարարում է Նորարարության զարգացման համաֆինանսավորվող դրամաշնորհների մրցույթ ՏՀՏ և բարձր տեխնոլոգիաների ոլորտներում, որը կհանդիսանա որպես գիտելիքային և տեխնոլոգիական հենք ունեցող ձեռնարկությունների ստեղծումը, աճը և մրցունակությունը խթանող մեխանիզմ և միաժամանակ կխրախուսի ավանդական ոլորտների կողմից նոր տեխնոլոգիաների որդեգրումը։
2. Դրամաշնորհների գործառնական ձեռնարկը նկարագրում է մրցույթի նպատակները, մասնակցության համապատասխանության չափանիշները, դրամաշնորհների չափը, թույլատրելի ծախսերը, մրցույթի ընթացակարգը, ինչպես նաև հայտերի ներկայացման և գնահատման գործընթացը և դրամաշնորհային միջոցների կառավարման պահանջները:
2. ՆՊԱՏԱԿՆԵՐ
1. Նորարարության զարգացման համաֆինանսավորվող դրամաշնորհների (ՆԶՀԴ) տրամադրման նպատակն է՝ աջակցել նոր ապրանքի, ծառայության կամ գործընթացի ադապտացմանը, բարելավմանը և/կամ զարգացմանը, ինչը կնպաստի մասնավոր հատվածում տեխնոլոգիաների կլանման, տեխնոլոգիաների փոխանցման, նորարարության զարգացման և առևտրայնացման գործընթացներին, կխթանի համագործակցությունը գիտահետազոտական կենտրոնների և արդյունաբերությունների միջև, կնպաստի Հայաստանում նոր տեխնոլոգիաներով աշխատող ընկերությունների ստեղծմանը:
3. ՆԶՀԴ ծրագրի Նկարագիր
1. ՆԶՀԴ ծրագրով նախատեսվում է ֆինանսական աջակցություն ցուցաբերել նորաստեղծ տեխնոլոգիական ընկերություններին և ՓՄՁ-ներին՝ զարգանալու և/կամ նորարարական ապրանքներ ու ծառայություններ ստեղծելու և դրանք շուկա հանելու նպատակով։
2. Այս դրամաշնորհը տրամադրում է ծրագրի նպատակներին համապատասխանող նոր ապրանքի կամ ծառայության մշակման և իրացման համար հայտատուի (նորաստեղծ ընկերություն, ՓՄՁ) կողմից հաշվարկված ծախսերի առավելագույնը 50%-ի չափով ֆինանսավորում։ Հայտատուն դրամաշնորհային ծրագրի իրականացման համար պետք է ապահովի համաֆինանսավորման միջոցների մնացած 50%-ը (30% կանխիկ և 20% անկանխիկ միջոցներ) այլ աղբյուրներից, որոնք կարող են լինել մասնավոր հատվածը, անհատ ներդրողները /վենչուրային կապիտալ/, մասնավոր ներդրումային հիմնադրամները կամ հայտատուի սեփական ներքին միջոցները։
3. Դրամաշնորհային գումարը յուրաքանչյուր նախաձեռնության համար կազմում է նվազագույնը 10000 ԱՄՆ դոլար է և առավելագույնը՝ 50000 ԱՄՆ դոլար։ Ներկայացվող ծրագրի առավելագույն տևողությունը 1 տարի է:
4. ՀԱՄԱՊԱՏԱՍԽԱՆՈՒԹՅԱՆ չափանիշներ
1. ՏՀՏ ոլորտում նորարարության զարգացման համաֆինանսավորվող դրամաշնորհների մրցույթին կարող են դիմել հետևյալ դասի ընկերությունները.

2.   ՏՀՏ/Բարձր տեխնոլոգիաների ոլորտներում գործունեություն ծավալող ՓՄՁ կամ նորաստեղծ ընկերություն, որը գրանցված է որպես իրավաբանական անձ ՀՀ-ում։ ՆԶՀԴ մրցույթին դիմելու պահին ՓՄՁ-ն կամ նորաստեղծ ընկերությունը պետք է ունենա իրավաբանական անձի առավելագույնը երեք տարվա գրանցում, ընկերության տարեկան եկամուտը չպետք է գերազանցի 300000 ԱՄՆ դոլարը, իսկ աշխատողների թիվը չպետք է գերազանցի 30-ը։ Բոլոր հայտատուները պետք է ներկայացնեն դրամաշնորհի 50% համաֆինանսավորման միջոցների (30% կանխիկ և 20% անկանխիկ) առկայության ապացույց՝ հայտի գնահատման փուլ անցնելու համար:
3. Թիմեր, բաղկացած մինիմում թ հոգուց բաղկացած, որոնք ունեն համապատասխան փորձ ներկայացված ծրագիրը իրականացնելու և կգրանցեն ընկերություն ՀՀ-ում, եթե շահեն մրցույթում: 
5. թույլատրելի ծախսեր
1. ՆԶՀԴ մրցույթի շրջանակում թույլատրելի են հետևյալ ծախսերը.
1. Համակարգչային կազմտեխնիկայի ձեռքբերում
2. Ծրագրային ապահովման ձեռքբերում
3. Աշխատավարձեր
4. Վերապատրաստման ծախսեր
5. Խորհրդատվության վճարներ (ներառյալ աուդիտը)

6. Արտոնագրում

7. Մարքեթինգի և վաճառքի խթանմանն ուղղված ծախսեր
2. Ծախսերը, որոնք ենթակա չեն ֆինանսավորման, հետևյալն են և չեն սահմանափակվում այդքանով. որևէ կողմին վճարվելիք շահաբաժին կամ պարտք, ծախսեր և հատկացումներ ապագայում հնարավոր կորուստների կամ պարտքերի դիմաց վճարելու համար, հողի կամ շենքերի գնում՝ ներառյալ դրանց վերանորոգումը: Չֆինանսավորվող ծախսերի մասին այլ տեղեկությունների համար տե՛ս Համաշխարհային Բանկի «Ապրանքների ու ծառայությունների սև ցուցակը», որոնք չեն ֆինանսավորվում ՀԲ-ի ծրագրերով:
6. մրցույթի ընթացակարգը
1. ՆԶՀԴ մրցույթը պետք է իրականացվի հետևյալ հաջորդական փուլերով.

1) ՆԶՀԴ մրցույթի հայտարարում

2) Հայտերի ներկայացում  

3) Համապատասխանության ստուգում (նախնական ստուգում)

4) Գնահատող հանձնախմբի կողմից հայտերի գնահատում և կարճ ցուցակի կազմում
5) Գաղափարների ներկայացման միջոցառում կարճ ցուցակում ընդգրկված հայտատուների համար և հաղթողների ընտրություն:
6.1 Հայտարարում
1. Հայտերի ներկայացման հրավերը կհայտարարվի 2013թ. դեկտեմբերի սկզբին։ Հայտարարությունը կուղարկվի ՏՏ/Բարձր տեխնոլոգիաների համայնքի էլեկտրոնային հասցեներին, կտեղադրվի Career Center, ՁԻՀ-ի և գործընկեր կազմակերպությունների կայքէջերում, կտարածվի սոցիալական ցանցերում (ՁԻՀ-ի ֆեյսբուքյան էջ և այլն)։
2. Հայտերի ներկայացման ժամկետը կավարտվի ՆԶՀԴ մրցույթի հայտարարումից մեկ ամիս հետո:
3. Այդ մեկ ամսվա ընթացքում հավանական հայտատուների համար կկազմակերպվեն կողմնորոշիչ սեմինարներ՝ հայտի ձևաչափի, հայտի ձևի լրացման, մրցույթի ընթացակարգային հարցերին և ծագած ցանկացած այլ հարցի պատասխանելու և լուծում տալու նպատակով։ Կողմնորոշիչ սեմինարների անցկացման վայրը և ժամանակացույցը կհրապարակվեն հայտարարության մեջ։
6.2 Հայտի փաթեթ
1. Մրցույթին մասնակցելու համար դիմողը պետք է ներկայացնի փաստաթղթերի հետևյալ փաթեթը (հայտի փաթեթ)՝  

· Ուղեկցող նամակ՝ ստորագրված հայտատուի կողմից (Հավելված 1)
· Հայտի լրացված ձև (Հավելված 2)
· Ծրագրի բյուջե և նկարագիր

· Հայտարարագիր կազմակերպություն գրանցելու վերաբերյալ մրցույթում շահելու դեպքում (թիմերի համար) 
· Հայտարարագիր 50% համաֆինանսավորման միջոցների տրամադրման վերաբերյալ մրցույթում շահելու դեպքում
· Ծրագրի աշխատակազմի անդամների ինքնակենսագրականներ (CV)

· Ընկերության պետական գրանցման վկայականի պատճեն, ինչպես նաև հայտարարագիր եկամտի մասին և աշխատակազմի անդամների թիվը (ընկերությունների համար)։

2. Հայտի փաթեթի բնօրինակը և մեկ պատճեն պետք է ներկայացվեն հայերեն և անգլերեն ՁԻՀ-ի գրասենյակ հետևյալ հասցեով՝ Հովսեփ Էմինի 123, Երևան 0051։

Հայտերի ներկայացման վերջնաժամկետն է 2014թ.-ի հունվարի 27-ը: Վերջնաժամկետից հետո ներկայացվող հայտերը չեն ընդունվի:
6.3 Համապատասխանության ստուգում (նախնական ստուգում)

1. Կստուգվի բոլոր հայտերի համապատասխանությունը մրցույթին մասնակցելու պայմաններին, ինչպես ներկայացված է Գլուխ 4-ում (տե՛ս ստորև ներկայացված աղյուսակը) և արդյո՞ք բոլոր պահանջվող փաստաթղթերը ներկայացված են հայտի փաթեթի պահանջներին համաձայն, ինչպես նկարագրված է սույն գործառնական ձեռնարկում։ Թերի դիմումները պետք է վերանայվեն և կրկին ներկայացվեն 2 օրվա ընթացքում: Հայտերի վերջնական փաթեթները պետք է ներկայացվեն մինչև հայտարարված վերջնաժամկետը՝ 2014թ.-ի հունվարի 27-ը:
	
	Ընկերությունների համար
	

	1.
	Կազմակերպությունը ՆԶՀԴ մրցույթին դիմելու պահին պետք է ունենա ՀՀ-ում իրավաբանական անձի առավելագույնը երեք տարվա գրանցում
	Այո/Ոչ

	2.
	Կազմակերպության եկամուտը պակաս է (≤) 300.000 ԱՄՆ դոլարից
	Այո/Ոչ

	3.
	Աշխատողների թիվը պակաս է (≤) 30-ից
	Այո/Ոչ

	4.
	Հայտարարագիր 50% համաֆինանսավորման միջոցների տրամադրման վերաբերյալ մրցույթում շահելու դեպքում
	Այո/Ոչ

	
	Թիմերի համար
	

	1. 
	Թիմի անդամների ինքնակենսագրականները
	Այո/Ոչ

	2.
	Հայտարարագիր կազմակերպություն գրանցելու վերաբերյալ մրցույթում շահելու դեպքում
	Այո/Ոչ

	3.
	Հայտարարագիր 50% համաֆինանսավորման միջոցների տրամադրման վերաբերյալ մրցույթում շահելու դեպքում
	Այո/Ոչ


6.4 Գնահատող հանձնախումբ 

1. Գնահատող հանձնախումբը կձևավորվի Էկոնոմիկայի նախարարության և EIC վարկային ծրագրի վերստուգիչ խորհրդի կողմից և կունենա մինչև 7 անդամ: Հանձնախմբի կազմում կընդգրկվեն ՀՀ Էկոնոմիկայի նախարարության, ԱՖԾԿԿ-ի, ՁԻՀ-ի, Վենչուրային հիմնադրամի և մասնավոր հատվածի ներկայացուցիչներ:
2. Գնահատող հանձնախմբի բոլոր որոշումները վերջնական են։ Հանձնախմբի անդամները չպետք է ներկայացնեն կարծիք կամ օգնեն մասնակցող թիմերին։ Գնահատող հանձնախումբն իր որոշումները կկայացնի հայտը սահմանված գնահատման չափանիշներին համաձայն գնահատելու արդյունքում:
6.5 Գնահատում
1. Գնահատող հանձնախումբը կգնահատի հայտերը հետևյալ չափանիշներին համաձայն.
	
	Հայտի բաժիններ/Գնահատման չափանիշ
	Միավոր
	Վերջնական գնահատական

	1.
	Թիմի բոլոր անդամների ինքնակենսագրականներում ներկայացված են համապատասխան հմտություններ և փորձառություն, որոնք անհրաժեշտ են առաջարկված ծրագրի հաջող իրականացման համար
	0-10
	x 2 =

	2.
	Ապրանք/ծառայություն
(նկարագիր, շուկայում առաջարկվող այլ ապրանքներից և ծառայություններից տարբերվելու հանգամանքը, մրցակիցների նկատմամբ առավելությունները, ձեր ապրանքի յուրահատկությունը կամ նորարարական հատկանիշները կամ առանձնակի օգուտը, երկարաժամկետ ներդրումը, որը կպահանջվի կազմակերպությունից տվյալ ապրանքի կամ ծառայության համար)
	0-10
	x 3 =

	3.
	Ղեկավար թիմին ներկայացվող պահանջներ  

(հիմնական ղեկավար պաշտոններ և անհատները, ովքեր պետք է զբաղեցնեն այդ պաշտոնները, նրանց պարտականություններն ու պատասխանատվությունները, կցված ինքնակենսագրականները)
	0-10
	x 1 =

	3.
	Շուկայի ուսումնասիրություն
(ներկա ծավալներ, շուկայի վերջին և հավանական աճ, աշխարհագրական բաշխում, մրցակցային դիրք և հիմնական մրցակիցներ, ոլորտի զարգացման միտումներ, գնորդներ, առանձին թիրախային շուկա կամ հատվածներ)
	0-10
	x 1 =

	4.
	Մարքեթինգային պլան
(թիրախային շուկայի սահմանում և սեգմենտացիա, գնային քաղաքականություն, իրացման խթանում, բաշխում և այլն)
	0-10
	x 1 =

	5.
	Գործառնական պլան
(ծրագրի աշխատակազմի կառուցվածքը, աշխատանքային վայրը, մեծությունը, տարածքի համար պահանջվող ծախսերը, աշխատուժի պահանջներն ու առկայությունը, սարքավորումների պահանջները և արժեքը և այլն)
	0-10
	x 2 =

	6.
	Ռիսկեր և բացառիկ հնարավորություններ
(փոփոխվող շուկա, աճող մրցակցություն, նոր տեխնոլոգիաներ, հավանական բացառիկ հնարավորություններ, որոնք կարող են ծագել ձեռնարկության համար)
	0-10
	x 1 =

	7.
	Իրագործման պլան
(յուրաքանչյուր փուլի ավարտման ամսաթիվ, հիմնական միջոցառումներ կամ յուրաքանչյուր փուլի հետ ի հայտ եկող փոփոխություններ, գործողությունների քայլեր յուրաքանչյուր փուլի համար, յուրաքանչյուր փուլի համար պահանջվող ֆինանսավորում)
	0-10
	x 2 =

	8.
	Ֆինանսական հարցեր
(դրամական հոսքերի կանխատեսումներ 3 տարվա համար, շահույթ և կորուստ, հաշվեկշռային հաշվետվություն, ներդրումային բյուջե և ժամանակացույց, ֆինանսների կառավարում)
	0-10
	x 2 =

	
	ԸՆԴԱՄԵՆԸ
	  80
	


2. Գնահատման արդյունքների հիման վրա կկազմվի հայտատուների կարճ ցուցակ։ Գնահատումը պետք է ավարտվի հայտերի ներկայացման վերջնաժամկետից հետո 2-3 շաբաթվա ընթացքում։ Կարճ ցուցակում ընդգրկված թեկնածուներին նորարարության և ձեռնարկատիրության ոլորտի փորձագետները կտրամադրեն անհատական խորհրդատվություն բիզնեսի պլանավորման, ձեռնարկատիրության և ներկայացման հմտությունների վերաբերյալ:
6.6 Ներկայացման միջոցառում
1. Կարճ ցուցակում ընդգրկված հայտատուները կհրավիրվեն ներկայացնելու իրենց առաջարկած ծրագիրը 10-15 րոպեանոց ներկայացումներով, որին կհաջորդի հարցուպատասխան գնահատող հանձնախմբի հետ։ Ներկայացման միջոցառումը պետք է կազմակերպվի կարճ ցուցակում ընդգրկվող հայտատուների ընտրությունից հետո 2 շաբաթվա ընթացքում:
Մասնակիցների ծրագրերի ներկայացումները կգնահատվեն հետևյալ չափանիշներով.
	Գնահատման առարկա
	Միավոր

	Ծրագրի ներկայացում (60%)

· Խնդրի հստակեցում և լուծում
· Բիզնես նպատակը սահմանված է
· Հստակ բիզնես-մոդել, ինչպես է գոյանալու բիզնեսի շահույթը
· Շուկայի ընկալումը ներկայացված է
· Մարքեթինգային և վաճառքի մոտեցումը հստակ է
· Ծրագրի արդյունքում գոյանում է կայուն եկամուտ
· Ծրագրի պլանը իրատեսական է և ժամկետային
	

	Ներկայացման հմտություններ (20%)

· Պրոֆեսիոնալ արտաքին և ներկայացման զգացողություն
· Օգտակար և արդյունավետ տեքստ
· Օգտակար և արդյունավետ պատկերներ
· Հետաքրքրության պահպանում
	

	Հարցուպատասխանի հմտություններ (20%)

· Հանձնախմբի հարցերի ընկալման ունակություն
· Էական պատասխաններ
· Ազնվություն տեղեկացվածության պակասի վերաբերյալ
· Ուղիղ և հստակ պատասխաններ
· Հանգիստ և վստահ կեցվածք
· «Պահի տակ» մտածում է արդյունավետորեն
	


Միավորների հաշվում
2. Գնահատման յուրաքանչյուր բաժին կգնահատվի 1-5-ը միավորներով (0.5 միավորի մոտայնությամբ)՝ հետևյալ սանդղակին համապատասխան.

Վատ

Բավարար

Լավ

Շատ լավ

Գերազանց

1.0
1.5
2.0
2.5
3.0
3.5
4.0
4.5
5.0

3. Ամենաբարձր միավորներ ստացած հայտատուները կդառնան հաղթող։ Ֆինանսավորման կներկայացվեն միայն այն հայտատուների ծրագրերը, ովքեր հավաքել են առնվազն 60 միավոր իրենց ծրագրերի համար:
7. ՊԱՅՄԱՆԱԳՐԻ ԿՆՔՈՒՄ ԵՎ ՖԻՆԱՆՍԱԿԱՆ ՄԻՋՈՑՆԵՐԻ ԿԱՌԱՎԱՐՈՒՄ 
7.1 Համաձայնություններ նախքան պայմանագիր կնքելը
1. Նախքան պայմանագրի ստորագրումը, ՆԶՀԴ մրցույթի հաղթողները պետք է ներկայացնեն հավաստելու հայտի փաթեթում տրամադրված տեղեկատվությունը հավաստող մի շարք փաստաթղթեր։ Ստորև ներկայացված աղյուսակում նշված են այն փաստաթղթերի տեսակները, որոնք պետք է ներկայացնեն ՆԶՀԴ մրցույթի հաղթողները.
	Ներկայացվող փաստաթղթեր

	Վերջին եռամսյակի եկամտահարկի հաշվետվությունը՝ ապացուցելու, որ ընկերության աշխատակիցների թիվը չի գերազանցում 30-ը

	Վերջին օրացուցային տարվա շահութահարկի հաշվետվությունը՝ ապացուցելու, որ ընկերության շահույթը չի գերազանցում 300000 ԱՄՆ դոլարը 

	Տեղեկանք Հարկային ծառայությունից պարտքերի բացակայության մասին


2. ՁԻՀ-ը կնշանակի դրամաշնորհային ծրագրերի ղեկավար, ով ուղղակիորեն կաշխատի ՆԶՀԴ մրցույթի հաղթողների հետ։ Դրամաշնորհային ծրագրերի ղեկավարի պատասխանատվությունները ներառում են դրամաշնորհառուներին բիզնեսի զարգացման անհրաժեշտ օժանդակության տրամադրումը, ծրագրի իրականացման ընթացքի մոնիթորինգը, կատարողական հաշվետվությունների ներկայացման և ծրագրի ավարտված փուլերի վերահսկումը:
7.2 Պայմանագիր 
1. ՁԻՀ-ի կողմից ուղարկվում է նամակ ԱՖԾԿԿ-ին գնահատող հանձնախմբի որոշման մասին։ Որոշման հիման վրա ստորագրվում է պայմանագիր դրամաշնորհառուի, ԱՖԾԿԿ-ի և ՁԻՀ-ի միջև։ Պայմանագիրը նկարագրում է յուրաքանչյուր կողմի դերերն ու պարտականությունները, ինչպես նաև դրամաշնորհի փոխանցման պայմաններն ու ժամկետները:
2. Պայմանագրի հավելվածները պետք է ներառեն բյուջեի տողերի մանրամասն բացվածքը, ինչպես նաև ծրագրի իրականացման ժամանակացույցը՝ համաձայնեցված կոնկրետ փուլերով, որոնք պետք է ավարտին հասցվեն դրամաշնորհի գործողության ընթացքում և կապված լինեն ծրագրի բյուջեի հատկացումների ժամանակացույցի հետ:
3. Դրամաշնորհառուների բոլոր պայմանագրերը կպարունակեն դրույթ, որով կթույլատրվի իրականացնել արտաքին աուդիտ (էլ. հասարակության ծրագրի աուդիտ), իսկ Բանկի աշխատակազմին կթույլատրվի վերանայել դրամաշնորհների հետ կապված փաստաթղթերը:
7.3 Ֆինանսների կառավարում
1. ՆԶՀԴ ծրագրի ֆինանսական միջոցները կտրամադրվեն 4 հատկացումներով 12 ամսվա ընթացքում և եռամսյակային պարբերականությամբ (ընթացիկ եռամսյակի վճարումը կկատարվի տվյալ եռամսյակի սկզբում): Յուրաքանչյուր հատկացման գումարը կկազմի ամբողջ գումարի 25% -ը:
2. Յուրաքանչյուր դրամաշնորհառու պետք է բացի հատուկ նպատակային հաշիվ, որը պետք է օգտագործվի դրամաշնորհառուի կողմից տրամադրվող համաֆինանսավորման կանխիկ միջոցները (30%) և ՆԶՀԴ ծրագրով համաֆինանսավորվող միջոցները փոխանցելու և դրանք ծրագրի տևողության ընթացքում ծախսելու համար։ Նախքան պայմանագիրը ստորագրելը դրամաշնորհառուները ՁԻՀ-ին և ԱՖԾԿԿ-ին պետք է ներկայացնեն բանկային հաշվի քաղվածք՝ հաստատելու նպատակային հաշվին իրենց կողմից ներդրած 30%-ի չափով կանխիկ դրամական միջոցների առկայությունը:
ՁԻՀ-ի և ԱՖԾԿԿ-ի կողմից ընդունելւ անկանխիկ ներդրումները հետևյալն են.
1) Համակարգչային կազմտեխնիկա
2) Տարածք (վարձակալում)

3) Մարդկային ռեսուրսներ
4) Հատուկ սարքավորումներ:
Գնահատող հանձնախումբը կգնահատի անկանխիկ ներդրումները, ինչը կներկայացվի վարկային ծրագրի վերստուգիչ խորհրդին վերջնական հաստատման համար: Գնահատող հանձնախումբը անկանխիկ ներդրումների արժեքը կգնահատի համապատասխան պայմանագրի կամ շուկայի ընթացիկ գների հիման վրա: 
	Վճարման ժամանակաշրջան
	ՆԶՀԴ ծրագրով տրամադրվող կանխիկ հատկացումներ տոկոսային հարաբերությամբ
	Դրամաշնորհառուի կողմից կատարվող ներդրում տոկոսային հարաբերությամբ



	Q1
	25%
	25% (կանխիկ)

	Q2
	25%
	25% (կանխիկ)

	Q3
	25%
	25% (10% կանխիկ, 15% անկանխիկ) 

	Q4
	25%
	25% (անկանխիկ)


3. Եռամսյակային հատկացումից առաջ դրամաշնորհառուն պետք է ներկայացնի եռամսյակային ծրագրի իրականացման և ֆինանսական հաշվետվություններ ծրագրի եռամսյակի վերջին օրացուցային օրվան հաջորդող երկու (2) շաբաթների ընթացքում։ Եռամսյակային ֆինանսական հաշվետվություններում պետք է ներառվեն բանկային քաղվածքներ ծախսերի մասին, ինչպես նաև վճարումները հավաստող փաստաթղթեր, այդ թվում՝ հաշիվ-ապրանքագրեր և անկանխիկ ներդրումների մասին տեղեկանքներ։ Ծրագրի իրականացման հաշվետվությունները պետք է ներառեն ծրագրի արդյունքները նախապես համաձայնեցված ժամանակացույցին և նախորդ եռամսյակի հիմնական ծրագրային փուլերին համապատասխան։
4. Չնայած ֆինանսական փաստաթղթերի ներկայացման պահանջին՝ վճարումը կատարելու հիմնական որոշումը կայացվում է նախորդ եռամսյակի ծրագրային փուլերի ավարտման արդյունքների հիման վրա:
5. Վճարումները կկատարի ԱՖԾԿԿ-ն դրամաշնորհառուների բանկային հաշվին դրամաշնորհառուի կողմից վճարման հանձնարարագիրը (համաֆինանսավորման առկայությունը հավաստող համապատասխան փաստաթղթերի հետ միասին) և ՁԻՀ-ի (դրամաշնորհային ծրագրերի ղեկավարի) կողմից ծրագրի իրականացման ընթացիկ և ֆինանսական հաշվետվություններն ընդունելու մասին ծանուցումը (վճարային փաստաթղթերի հետ միասին) ստանալուց հետո: Ֆինանսական հաշվետվության (և վճարային փաստաթղթերի) ճշտությունը հաստատվում է ԱՖԾԿԿ-ի կողմից:
7.4 Վերստուգում և մոնիտորինգ 
1. Նախքան դրամաշնորհառուին ֆինանսավորում հատկացնելը դրամաշնորհային ծրագրերի ղեկավարը իրականացնում է ծրագրի մոնիտորինգ՝ գնահատելու ծրագրի իրականացման ընթացքը և համոզվելու, որ ֆինանսական ծախսերը կատարվել են ծրագրի տվյալ ժամանակահատվածի համար հաստատված բյուջեին համապատասխան: Մոնիտորինգը կկատարվի հետևյալ մեթոդներով. 

1) Փաստաթղթերի ստուգում, որի ընթացքում կստուգվեն իրականացված բոլոր գործարքները, համոզվելու, որ ֆինանսական ծախսերը կատարվել են հաստատված բյուջեին համապատասխան: Այս ստուգումը թույլ կտա նաև հայտնաբերել՝ արդյո՞ք կատարվել ոչ ճիշտ ծախսեր կամ առկա է անհամապատասխանություն ՆԶՀԴ ծրագրի պահանջների հետ: Փաստաթղթերի ստուգման ընթացքում կվերանայվեն նաև ծրագրի իրականացման ընթացքի մասին եռամսյակային հաշվետվությունները: 
2) Այցելություններ ընկերություններ՝ համոզվելու, որ ծրագրի համապատասխան փուլերն իրականացված են:
2. Հաշվետվությունների, ինչպես նաև այցելությունների արդյունքների վերանայումից և հաստատումից հետո դրամաշնորհառուին կհատկացվի հաջորդ եռամսյակի համար նախատեսված ֆինանսավորումը: Հաշվետվությունների վերանայումը և հաստատումը կիրականացնի դրամաշնորհային ծրագրերի ղեկավարը առավելագույնը 2 շաբաթվա ընթացքում: Եթե դրամաշնորհառուն չհամապատասխանի ՆՀԶԴ ծրագրի պահանջներին, նրա ծրագիրը կներկայացվի վարկային վերստուգիչ խորհրդին և կախված խորհրդի որոշումից՝ դրամաշնորհառուից կպահանջվի հետ վերադարձնել հատկացված գումարը, կամ ֆինանսավորումը կդադարեցվի: Որոշումը կկայացվի եռամսյակային հաշվետվությունների ինչպես նաև ընկերություն կատարած այցի (եթե կատարվել է) արդյունքների հիման վրա: 
8. ԳԱՂՏՆԻՈՒԹՅՈՒՆ 
1. Մրցույթի բոլոր կազմակերպիչները, տեխնիկական փորձագետները և գնահատող հանձնախումբը, ովքեր անմիջական առնչություն ունեն հայտերի փաթեթների և բիզնես-պլանների հետ, ստորագրում են տվյալների չբացահայտյման հավաստագիր, որը Մրցույթի հաղթողի անունը հրապարակելուց հետո ուժի մեջ է մնում ևս 1 տարով: Տվյալների չբացահայտյման հավաստագրի նմուշը ներկայացված է Հավելված 3-ում:
2. ՁԻՀ-ը կձեռնարկի բոլոր ողջամիտ միջոցները՝ ապահովելու մասնակից կազմակերպությունների և թիմի անդամների գաղափարների և անհրաժեշտության դեպքում՝ մտավոր սեփականության հետ կապված բոլոր իրավունքների պաշտպանությունը: Մրցույթից առաջ կամ հետո ՁԻՀ-ը գնահատող հանձնախմբի և փորձագետների խմբի անդամներից բացի այլ անձանց հետ փաստաթղթային շրջանառություն չի իրականացնում:
Այնուամենայնիվ, մասնակից թիմը կրում է պատասխանատվություն հրապարակման նպատակով պատրաստված գաղափարների և բիզնես-առաջարկների նկարագրերում գաղտնի և մտավոր սեփականություն համարվող տեղեկատվություն չներառելու համար:
9. ՀԱՎԵԼՎԱԾՆԵՐ
Հավելված 1. Ուղեկցող նամակ՝ ստորագրված հայտատուի կողմից
Հավելված 2. Հայտի լրացված ձևանմուշ
Հավելված 3. Տվյալների չբացահայտման հայտարարություն
Հավելված 4. Եռամսյակային ֆինանսական հաշվետվության նմուշ
Հավելված 1. Ուղեկցող նամակի նմուշ

Ուղեկցող նամակ
Հարգելի  _______________,
Ստորև ներկայացված իմ ստորագրությամբ ես ներկայացնում եմ այս Հայտը _______________________________ Մրցույթին (այսուհետ՝ «Մրցույթ») մասնակցելու համար և հավաստում ու համաձայնում եմ, որ.
1. Այս հայտի փաթեթում ներկայացված բիզնես առաջարկը մեր Ընկերության (այսուհետ՝ «Հայտատու») հեղինակած աշխատանքն է։ Հայտատուն չունի որևէ համաձայնություն կամ ենթակա չէ որևէ սահմանափակման, որոնք կարող են խոչընդոտել բիզնես առաջարկը այս Մրցույթին ներկայացնելուն։ Մասնակիցները չունեն որևէ համաձայնություն կամ ենթակա չեն որևէ սահմանափակման, որոնք կարող են սահմանափակել գաղտնիություն պահպանելու նրանց կարողությունը, և համաձայնում են՝ չբացահայտել բիզնես առաջարկում ներկայացված հայեցակարգերը, բացի դրանք մյուս մասնակիցներին ուղղակիորեն ներկայացնելու դեպքերից։

2. Մասնակիցները ծանոթացել են Մրցույթի կանոններին և համաձայն են պահպանել դրանք։  

3. Մասնակիցները հասկանում են, որ ՁԻՀ-ը, մասնակիցներից, հովանավորներից, գնահատող հանձնախմբի անդամներից, կազմակերպիչներից յուրաքանչյուրը և վերջիններիս համապատասխան տնօրենները, պատասխանատուները, գործընկերները, աշխատակիցները, խորհրդատուները և գործակալները (այսուհետ միասին՝ «Մրցույթի պատասխանատուներ») կամավորներ են և պարտավոր չեն տրամադրել որևէ խորհուրդ կամ ծառայություն։  

Հաշվի առնելով այն, որ Մրցույթի շրջանակում Մրցույթի պատասխանատուները տրամադրում են իրենց ժամանակը, փորձագիտական և այլ ռեսուրսները, սույնով յուրաքանչյուր Մասնակից կամավոր կերպով ազատում է Մրցույթի պատասխանատուներից յուրաքանչյուրին ցանկացած պատասխանատվությունից, պարտավորությունից և հաշվետու լինելուց, ինչը կարող է կապված լինել կամ բխել նմանատիպ Մրցույթում Մրցույթի պատասխանատուի մասնակցությունից՝ բացառությամբ այն պարտավորություններից, որոնց անհրաժեշտությունն առաջանում է մրցանակների շնորհման համար:
Ընկերության անվանում՝
___________________________________

Ստորագրություն՝
 ___________________________________

Տնօրենի անուն, ազգանուն՝
___________________________________

Ամսաթիվ՝
___________________________________

Հավելված 2. Հայտի ձևանմուշ
Տիտղոսաթերթ
I. ԸՆԴՀԱՆՈՒՐ ՏԵՂԵԿԱՏՎՈՒԹՅՈՒՆ
1. Ընկերության անուն
2. Ծրագրի անվանում
3. Ծրագրի սկսման ամսաթիվ-Ծրագրի ավարտման ամսաթիվ 

4. Ծրագրի տևողություն
5. Ծրագրի իրականացման տարածք 

6. Անուն, ազգանուն, պատասխանատու անձի պաշտոն
7. Պատասխանատու անձի կոնտակտային տվյալներ (էլ. փոստ, հեռախոս) 
8. ՁԻՀ-ի կողմից պահաջնվող բյուջե (ՀՀ դրամ)
9. Կազմակերպության ընդհանուր ներդրում (ՀՀ դրամ)
10. Ծրագրի ընդհանուր բյուջե (ՀՀ դրամ)
II. ՀԱՅՏԻ ՀԻՄՆԱԿԱՆ ՄԱՍ
1. Համառոտ նկարագիր (առավելագույնը 1 էջ)
· Ընկերության առաքելությունը և նպատակները
· Ապրանքի/ծառայության համառոտ նկարագրություն 

· Ապրանքի/ծառայության հիմնական առավելությունները
· Ապրանքի/ծառայության շահառուներ և իրացման շուկան 
2. Ապրանքի/ծառայության անվանումը և բնույթը
3. Ապրանքի/ծառայության մշակման պլանը հաջորդող 12 ամիսների համար
4. Նորարարությունը (որքա՞նով է գաղափարը տարբեր/նորարարական  շուկայում արդեն առկա ապրանքների/ծառայությունների նկատմամբ):
5. Շուկայի հավանական հնարավորությունները (արդյո՞ք շուկան կպահանջի և կգնի նման ապրանք կամ ծառայություն):
6. Ղեկավար անձնակազմ (արդյո՞ք անձնակազմն ունի այն տեխնիկական և գործարար հմտությունները, որոնք անհրաժեշտ են ապրանքի/ծառայության մշակումն իրականացնելու համար):
7. Ինչպե՞ս կարող է մշակված ապրանքն ընդհանուր առմամբ նպաստել Ձեր կազմակերպության զարգացմանը:
8. Որո՞նք են ապրանքի/ծառայության մշակման և վաճառքի հետ կապված ռիսկերը, ինչպե՞ս է կազմակերպությունը պատրաստվում նվազեցնել դրանք:
9.  Բյուջեն և բյուջեի նկարագիր
Հավելված 3. Տվյալների չբացահայտման հայտարարություն
Գաղտնիության և տվյալների չբացահայտման հայտարարության նմուշ
Ում՝ 
Ձեռնարկությունների Ինկուբատոր Հիմնադրամ

Նորարարության զարգացման համաֆինանսավորվող դրամաշնորհների մրցույթ
Հարգելի տիկին/պարոն,
Ես ցանկանում եմ մասնակցել և իմ աջակցությունը բերել Նորարարության զարգացման համաֆինանսավորվող դրամաշնորհների մրցույթին (այսուհետ՝ «Մրցույթ»):
Ես հասկանում եմ, որ Մրցույթին մասնակցելու ընթացքում կարող եմ գործ ունենալ յուրաքանչյուր մասնակից թիմի հայտի փաթեթների (այսուհետ՝ «Հայտեր») և եզրափակիչ փուլ անցած մասնակիցների բիզնես-պլանների (այսուհետ միասին՝ «Պլաններ») հետ: Այդ Պլանները կարող են պարունակել Մրցույթին մասնակցող թիմերի գաղափարները, գյուտերը և հայեցակարգերը (այսուհետ միասին՝ «Գաղափարներ»): Ես հասկանում եմ, որ բոլոր մասնակից թիմերի մտավոր և այլ սեփականության բոլոր իրավունքները Մրցույթին մասնակցելու արդյունքում մնում են անփոփոխ: Ես նաև հասկանում եմ, որ այդ գաղափարների որոշ մասը կարող է պարունակել առևտրային գաղտնիքներ և որ մասնակից թիմերը հնարավոր է դեռևս համապատասխան քայլեր ձեռնարկած չլինեն իրենց Պլանները կամ Գաղափարները պատենտավորելու, դրանց նկատմամբ հեղինակային իրավունքը գրանցելու կամ դրանք այլ կերպ պաշտպանելու ուղղությամբ:
Հաշվի առնելով իմ մասնակցությունը Մրցույթին և ելնելով ՁԻՀ-ի և Մրցույթի մասնակից թիմերի շահերից՝ ես համաձայն եմ միայն ինքս ստուգել Մրցույթին ներկայացված Հայտերը և Պլանները և կձեռնարկեմ բոլոր ողջամիտ քայլերը Մրցույթի ընթացքում ինձ տրամադրված Դիմումները, Պլանները և Գաղափարները հույժ գաղտնի պահելու համար և չեմ պատճենի, այլ անձանց չեմ բացահայտի կամ հրապարակի այդ Դիմումները, Պլանները կամ Գաղափարները, դրանք չեմ օգտագործի իմ սեփական շահերի կամ ինձ հետ կապ ունեցող որևէ այլ ֆիզիկական կամ իրավաբանական անձի շահերի նպատակով: Մրցույթի ավարտին ես կվերադարձնեմ Դիմումները և Պլանները մասնակից թիմերին Մրցույթի կազմակերպիչների միջոցով:
Նշված սահմանափակումը չի գործում այն Դիմումների կամ Պլանների կամ Գաղափարների համար, որոնք բացահայտման պահին արդեն հասանելի են եղել հանրությանը կամ հրապարակվել են ոչ իմ կողմից կարգը խախտելու արդյունքում, հայտնի են ինձ բացահայտման պահին կամ անկախ կերպով մշակվել են իմ կողմից, օգտագործվել կամ բացահայտվել են Մրցույթում ընդգրկված մասնակից թիմերի թույլտվությամբ, տրամադրվել են որևէ երրորդ անձի, ում իրավունքը այս կերպ սահմանափակված չէ, ստացել եմ ես որևէ երրորդ անձից, ով ունի դրանք ինձ տրամադրելու օրենքով սահմանված իրավունք և ում նկատմամբ ես գաղտնիության պահպանման պարտավորություն չունեմ, կամ հրապարակվել են որևէ պետական մարմնի պահանջով:
Վերը նշված սահմանափակումները գործում են Մրցույթի անցկացման ողջ ընթացքում և հաղթողի անունը հայտարարելուց հետո՝ 1 տարվա ընթացքում:
Ես համաձայն եմ կրել պատասխանատվություն թիմերին (որևէ թիմին) կամ նրանց անդամներին (որևէ անդամին) հասցված վնասների համար, որը պատճառվել է սույն Հավաստագրով սահմանված սահմանափակումների խախտման արդյունքում:
Ես սիրով կաջակցեմ Մրցույթի անցկացմանը և այդ աշխատանքներում ընդգրկվելու ընթացքում համաձայն եմ պահպանել այս և այլ նմանատիպ կանոնակարգերն ու ուղեցույցները, որոնք ողջամիտ կերպով կներկայացվեն ՁԻՀ-ի կողմից:
Հարգանքով՝
Ստորագրություն՝ ___________________
Անուն՝ ______________________________
	Հավելված 4. 
Եռամսյակային ֆինանսական հաշվետվության ՁԵՎԱՆՄՈՒՇ
	
	
	
	
	
	
	

	Ընկերության անվանում՝
	 
	
	
	
	 
	
	

	Հաշվետու ժամանակահատված՝ ՕՕ/ԱԱ/ՏՏ-ՕՕ/ԱԱ/ՏՏ
	 
	
	
	
	
	
	

	Ծրագիր/Դրամաշնորհ #
	 
	
	
	
	
	
	

	Ընդհանուր ծախսերի բյուջե հաշվետու ժամանակահատվածի համար (ՀՀ դրամ)
	0
	
	
	
	
	
	

	Ընդհանուր պլանավորված բյուջեի գումարը հաշվետու ժամանակահատվածի համար (ՀՀ դրամ)
	0
	
	
	
	
	
	

	Համաֆինանսավորման գումար՝ տրամադրված այս եռամսյակի համար (ՀՀ դրամ)
	 
	
	
	
	
	
	

	
	
	
	
	
	
	
	

	Ծախսային բաղադրիչ՝  Աշխատավարձեր
	 
	 
	 
	 
	 
	 
	 

	Աշխատակցի անուն, ազգանուն
	Աշխատակցի պաշտոն
	Համախառն աշխատավարձ եռամսյակի 1-ին ամսվա համար
 (ՀՀ դրամ)
	Համախառն աշխատավարձ եռամսյակի 2-րդ ամսվա համար

 (ՀՀ դրամ)
	Համախառն աշխատավարձ եռամսյակի 3-րդ ամսվա համար

 (ՀՀ դրամ)

	
	
	նախա-տեսված
	վճարված
	նախա-տեսված
	վճարված
	նախա-տեսված
	վճարված

	Աշխատակից 1
	 
	 
	 
	 
	 
	 
	 

	Աշխատակից 2
	 
	 
	 
	 
	 
	 
	 

	Աշխատակից 3
	 
	 
	 
	 
	 
	 
	 

	Գումար
	0
	0
	0
	0
	0
	0

	Ծախսային բաղադրիչ՝  Համակարգչային տեխնիկայի և ծրագրերի ձեռքբերում
	 
	 
	 
	 
	 
	 
	 

	Գնված/վարձակալած սարքավորումների/ծրագրային ապահովման նկարագրություն
	Ծախսեր եռամսյակի 1-ին ամսվա համար

 (ՀՀ դրամ)
	Ծախսեր եռամսյակի 2-րդ ամսվա համար

 (ՀՀ դրամ)
	Ծախսեր եռամսյակի 3-րդ ամսվա համար

 (ՀՀ դրամ)

	
	նախա-տեսված
	վճարված
	նախա-տեսված
	վճարված
	նախա-տեսված
	վճարված

	Անվանում 1
	 
	 
	 
	 
	 
	 

	Անվանում 2
	 
	 
	 
	 
	 
	 

	Անվանում 3
	 
	 
	 
	 
	 
	 

	Գումար
	0
	0
	0
	0
	0
	0

	
	
	
	
	
	
	
	

	ԸՆԴԱՄԵՆԸ
	0
	0
	0
	0
	0
	0


Անուն                                                 Կնիք                                                 Ստորագրություն 
Ձեռնարկությունների Ինկուբատոր Հիմնադրամ�Հովսեփ Էմինի 123, Երևան 0051,       Հայաստանի Հանրապետություն�Հեռ.՝ +374 10 21 97 97�Ֆաքս՝ +374 10 21 97 77








